
ISIKHATHI : 3 AMAHORA

AMAMAKI : 105

IMIYALO:

· Yonke imibuzo mayiphendulwe ngesiZulu.

· Umsebenzi obhalwe ngobunono nokucophelela uyoklonyeliswa

· Isiqephu A sinemibuzo emine phendula ube munye.  Isiqephu B sinemibuzo emibili, phendula ubemunye.  Isiqephu C sinemibuzo emibili phendula owodwa.  Imibuzo yonke ephendulwayo makube EMIBILI emifushane NOWODWA omude noma EMIBILI emide NOWODWA omfushane.




ISIQEPHU A

Phendula umbuzo OWODWA kulesi siqephu


UMBUZO 1

INOVELI

ISIGCAWU SENKANTOLO  -  M.M. MASONDO


Phendula Umbuzo 1.1 NOMA Umbuzo 1.2


1.1 Uyavumelana nombono othi abalingiswa uKubheka noZethu bavezwe 
njengabalingiswa abalungile, ababulala bengahlosile?  Xoxa ubhekise 
ezigamekweni ezisencwadini.


[35]

NOMA


1.2
Funda lesi siqeshana esicashunwe kule noveli bese uphendula imibuzo 
elandelayo:


“Wayeshaye khona impela ngoba kwamane kwezwakala lona izwi

likaThemba ocingweni,  “Ngisanda kuthola umbiko waleya ndoda

eqaphe uThokozile.  Ithi le ndoda kunomlisa mumbe osanda

kungena kubo kaThokozile ngemoto.  Uthe uma eyichaza le ndoda

ngavele ngabona ukuthi kufanele nakanjani kube uMagwegwe

lowo.”




1.2.1 Ngubani lo Thokozile okukhulunywa ngaye?

1.2.2 Msebenzi muni owenziwa nguThemba?

1.2.3 Wayefunani uMagwegwe kubo kaThokozile?

1.2.4 Kwakuyokwenzekani uma seziphakeme izinkungu?

1.2.5 Chaza ukuthi wayenjani uMagwegwe.

1.2.6 UNgubane walelani ukuba unogada angene naye kubo kaThoko?

1.2.7 Shono elinye igama uMagwegwe ayebizwa ngalo endabeni.

1.2.8 Ngubani owafaka imali ethinini okwasekukhulunywa ngalo emaphepheni?

1.2.9 Yini eyathusa uMagwegwe waze waphuma kubokaThokozile?

1.2.10 Uqinisile yini uNgubane uma ethi kunogada wedamu “Izolo kuntshontshwe isikebhe seklayente yami”.  Usho ngani?

1.2.11 Yini eyamangaza unogada wedamu ngenkathi sebefika esikebheni?

1.2.12 Ngubani igama lensizwa ezoshada noDuduzile?

1.2.13 Wenza msebenzi muni uThandi?

1.2.14 Chaza ukuthi uZethu wambulalelani umlisa amthola esikebheni.


(2)

(2)

(2)

(2)

(5)

(2)

(2)

(2)

(2)

(5)

(2)

(2)

(1)

(4)

NOMA

UMBUZO 2

IZINDABA EZIMFUSHANE

UMLABALABA  - O.E.H.M. NXUMALO


Phendula Umbuzo 2.1 NOMA Umbuzo 2.2


2.1
Hluza indaba emfushane Unembeza ngokuphelele.
[35]

NOMA


2.2
Funda isiqeshana esilandelayo bese uphendula imibuzo engezansi:


Kusuke omkhulu umsindo.  Kube ngumzukuzuku.  Umphathisihlalo

Ezama ukubathulisa  “Kahleni phela bakwethu.  Kahleni ngamawala

Kasilaleleni ukuthi umfowethu ukususelaphi ukuthi kunempimpi lapha.”

Kuthuleke futhi.  Bonke bagqolozele uKhumbulani.  Kakungabazeki

Ukuthi lokhu okushoyo kulifudumalisile igazi.




2.2.1 Nikeza isihloko sale ndaba.

2.2.2 Lumshayelani uvalo uKhumbulani uma sekuyithuba lemibuzo?

2.2.3 Ngubani le mpimpi ekhona kulo mhlangano?

2.2.4 Bufakazi buni obutholakala kule mpimpi?

2.2.5 Ngabe lo mlingiswa uyimpimpi ngempela na?  Usho ngani?

2.2.6 Yajeziswa kanjani impimpi?  Chaza kabanzi.

2.2.7 Isiphetho sale ndaba asilindelekile.  Uyavumelana nalokho?  Yeseka impendulo yakho ubhekise endabeni.

2.2.8 Nhloboni yomhlangano obanjwe lapha?  Usho ngani?

2.2.9 Ngubani ishoshozela kulo mhlangano?

2.2.10 Uqinisile yini uXolani uma ethi akayazi le nto?
(2)

(2)

(2)

(2)

(5)

(6)

(5)

(6)

(2)

(3)

ISIQEPHU B

UMBUZO 3

UMDLALO

NGIWAFUNGE AMABOMVU – L. MOLEFE


Phendula Umbuzo 3.1 NOMA Umbuzo 3.2


3.1
Uyavumelana nombono othi amasiko nezinkolelo zesintu maziyekwe 
ngoba zona izinto eziningi?  Xoxa ubhekise encwadini.
[35]

NOMA


3.2
Funda le ngxenye yendaba bese uphendula imibuzo elandelayo:


Nokufika:
“O, angazi-ke inkosi izosibuza kanzima sobabili, kumbe isibulale nje


 kwaphela.

Khonzeni:
“Sifulathelwe amadlozi nje Nokufika ngeke size siyivike


le nto embi esikhokhobelayo ngaphandle kokuthi selekelelwe


ngabaphansi.




3.2.1 Yini eyayizokwenza ukuba uThulisile eqe?

3.2.2 Uma eqa uThulisile, uKhonzeni yena wayezokwenzenjani?

3.2.3 Kuchazani ukuthi ucu alulingani kule ndaba?


(2)

(2)

(2)

3.2.4 Uma izimpelesi ziyiveza indaba kaThulisile enkosini, ngobani abazongena enxushunxushwini?

3.2.5 Ngubani inyanga yenkosi?

3.2.6 Inyanga yaphumelela yini ukufaka uThulisile intando?  Usho ngani?

3.2.7 Mphumela muni owavela emva kokuba uKhonzeni edle ukudla kuka- Thulisile?


3.2.8
Wayekudlelani ukudla kukaThulisile uKhonzeni?
(4)

(2)

(3)

(2)

(2)

3.2.9
Uyavuma ukuthi uMgidi yisishimane?  Usho ngani?

3.2.10
Ngubani impelesi kaThulile?

3.2.11
Inkosi ayiweshelanga amawele.  Yini isizathu salokho?

3.2.12
Ngubani uyise wamawele?

3.2.13
Uchazani uNokufa uma ethi imiphumela ingahle ibabise 


okwenhlaba?

3.2.14 
Ngubani isoka likaThulisile?

3.2.15 
Wayezogcina ayenzeni inkosi uThulisile?


(4)

(1)

(4)

(2)

(2)

(1)

(2)

ISIQEPHU C

UMBUZO 4

IZINKONDLO

Phendula Umbuzo 4.1 NOMA Umbuzo 4.2


IMVUBELO – A.M. MAPHUMULO


4.1 Hluza inkondlo elandelayo ngaphansi kwalezi zihlokwana:

4.1.1
Okushiwo yinkondlo

4.1.2 Umoya wenkondlo

4.1.3 Isakhiwo sangaphandle

4.1.4 Isakhiwo sangaphakathi
(10)

(5)

(10)

(10)

[35]

Muhlekazi Wemvelo

Wamuhle Nkosi yokuthula?

Nxa uqhamuk’eMpumalanga,

Ufana nembali eqhakazile endle,

Ngizwa kutshaz’igaz’emthanjeni,

Linanel’intokomalo yakho-

           5

Ngajuluka ngaba yinhlama

Ngob’usuqhakazile Muhlekazi wemvelo,

Kawubhekeki uyesabeka!

Walinqob’iqhawe leLembe

Lalihlos’ukuzuz’iminyezane ngawe
         10

Likukhomba likuhasha ligiya!

Walihleka kanye lakhophozela

Ekugcineni balinqoba lanqobeka.




Obabamkhulu wababheka

Baphila, bedlula njengethuzi,

         15

Egibhithe wawukhona ubhekile

Mhla kuchithek’igazi elimsulwa.

Wabon’izinsizwa zilwa

Ziya kwaGoqanyawo zingazelele

Ngempikazi yomhlaba yesibili.

         20




Wawukhona qhawe leZulu

Mhla abakwaXhosa bezigwaza

Ngowabo umkhont’ obukhali,

Becabang’ukuthi uzoshay’indida,

Waphashaka Muhlekazi wabahlek’indida,

Waphashaka Muhlekazi wabahlek’usulu!    25

Bencind’uthi lomkhangala,

Hawu, Qhawe leNkosi kade ubona

Izinsambatheka zokungazi kwamhlaba.

Ngitshele kad’ubona uhlalaphi?

Ngobani abafowenu?

        30

Sondel’ ungihlebele qhawekazi!

Uzifihla kuphi nxa usithela kwamhlaba

Kwakubangwani kwelikaFaro?

Zifun’ukukhonya zonk’izizwe

Ak’uzihlabe ngozipho Muhlekazi,
        35

Izinkunz’ezimbili kazibusi sibaya sinye.

Kwabanye ungoPhezukonke

Uthi phasha bakudumise bejajile

Ngoba kumnandi kuthokozisa

Nezithombo ngizizwe ngezam’izindlebe,     40

Ulimi lwazo lubongela ubuwena,

Uzivusa zilele ebumnyameni

Zivuke zikubone Nsizw’endala

Ukwanda kwaliw’umthakathi,

Mana njalo Qhawe lamaqhawe!
        45

4.2
Funda le nkondlo elandelayo bese uphendule imibuzo elandelayo


Ezinsizini zakwamhlaba,

Empelathemba kuqhath’umunyu

Kweyam’ inhliziyo engenasikhundla,

Ngizilahla kuwe S’thandwa

Sondel’ungiduduze S’thandwa
                   5

Ngisondeze kwelakh’igazi

Ngizw’intokomalo yobuwena

Bangigcona ngapha nangapha

Kodw’usifunani isicwicwicwi?

Ntandokazi yami ngingowakho.                10




Masehlele phansi komuthi,

Masihlal’emthunzin’opholile

Silalel’izinyoni zitshiloza

Ngamaphimbophimbo afana noju,

Sikhohlw’umhlab’ohlabayo,                       15

Sibon’umhlab’usungowethu.

Sondela sihlangan’okwembumba.

Ak’utshiloz’emnand’ingoma

Zike zithol’ikhef’izinyoni

Kade kusile zibelesele                               20

Zisibongela ngothando lwethu,

Abantu basifel’umona.

Ndoni yami yamanzi,

Ufana nelanga liphum’ehlobo,                 25

Elakh’ikhanda yimbokod’ebushelezi

Namabhamuz’afana nakaMabhengwana,

Kweyam’ufana nembal’eqhakazil’endle,

Ubusika nehlob’awuboni,

Ngikhanyisele ngobhaqa lothando,             30

Impilo yami iyachichima,

Ngothando lwakho S’thandwa,

Uyinduduzo kowam’umphefumulo.

Sondela siy’olwandle

Siyohlway’amagobolond’ezihlabathini,      35

Afana nawe muhlekazi wami

Woza sibamban’emanzini,

Sitshuze noshaka bolwandle,

Uthando luval’imilomo yawoshaka

Maseq’amangqabanqesh’othando
40

Sibone ngath’akakh’ongangathi,

Kuwe ngizonamathela njengenomfi,

Ntandokazi yami ngizilahla kuwe

Kumnyama kubomvu ngingowakho njalo.




4.2.1 Nikeza isihloko sale nkondlo

4.2.2 Ichazani imbongi ngalokhu:

(a)   Empela themba kuqhath’ umunyu?

(b)   Kweyam’ inhliziyo engenasikhundla.


4.2.3
Ngokuzwa kwakho le nkondlo, isithandwa sembongi singumuntu 


onjani?  Usho ngani?
(2)

(2)

(2)

(4)

4.2.4 
Shono izifenqo ezitholakala kule migqa:

(a)   Sondela sihlangane okwembumba

(b)   Elakh’ ikhanda yimbokod’ebushelelezi

(c)   Kuwe ngiyonamathela njengenomfi
(1)

(1)

(1)


4.2.5
Ngonjani umuntu oyindoni yamanzi.

4.2.6
Imbongi nesithandwa sayo yini abazoyenza uma behleli ngaphansi 

komuthi?
(2)

(2)


4.2.7
Kuchazani lokhu “Kade kusile zibelesele?


4.2.8
Nikeza amagama afana nalawa kulenkondlo:



(a)    Umunyu

(b)    Intokomalo

(c)    Ukugcona

(d)    Ukutshiloza

(e)    Ukutshuza


4.2.9
Ichazani imbongi uma ithi kuwe ngiyonamathela njengenomfi?


4.2.10
Moya muni esiwuthola kule nkondlo?


4.2.11
Yini eyenza abantu abathandanayo baye olwandle?
(2)

(2)

(2)

(2)

(2)

(2)

(2)

(2)

(2)

AMAMAKI ESEWONKE:
105













P.T.O.


